Beynəlxalq birjalar və onların bazar iqtisadiyyatının inkişafında rolu
Birja termini latın sözü olub ( bursa ), “ çanta “ mənasını verir. Deyilənə görə, ilk birja 1406-cı ildə Brügge şəhərində ( indiki Belçikada yerləşir ) Van der Bursa adlı varlı bir şəxsin evinin qarşısındakı meydanda yaranmışdır. Şəxsin soyadı (Bursa) “ pul kisəsi “ mənasını verir, eyni zamanda onun evinin üzərində təsvir olunmuş gerb üç pul kisəsindən ibarət idi. Bursa sözündən “ birja “ sözü yaranmış və bu söz tezliklə Antverpendə, Lionda, Amsterdamda, Londonda və s. şəhərlərdə yaranmış topdansatış əmtəə bazarlarına şamil edildi. Antverpen  birjasını  ilk  beynəlxalq  birjalar  sırasına  aid  edirlər. Bu  birjalar  xüsusi  ərazilərə  və  məkanlara  malik  olur. Həmin  birjaların  giriş  hissəsinə  latın  dilində  aşağıdakı  sözlər  yazılmışdır:  “ Bütün  xalqların  ticarət  adamları  üçün “  . Hazırki  dövrdə  birja  sövdələşmələrinin  əksər  çoxluğu  məhz  fyuçers  birjalarında  həyata  keçirilir. Fyuçers  sazişləri  hələ  yığılmamış  məhsula  ( istehsal  edilməmiş  əmtəəyə ), məsələn  gələn  ilin  məhsuluna  bağlana  bilər. 
Birja dedikdə sözün tam mənasında təşkilati cəhətdən xüsusi qayadada formalaşmış, müəyyən əmtəələrlə sövdələşmələr aparan bazar başa düşülür. Birja - əmtəələrin, xammalın, qiymətli kağızların satışı ilə məşğul olan vaxtaşırı fəaliyyət göstərən topdan bazardır. Onlar bazar iqtisadiyyatının iqtisadi aləti rolunu yerinə yetirir və əmtəələrin, xammalın, qiymətli kağızların alışı və satışında azad bazaar münasibətlərini formalaşdırırlar. 
Birja – qanunvericiliklə müəyyən edilmiş qaydada marağı olan hüquqi və fiziki şəxslər tərəfindən könüllü pay əsasında yaradılmış təşkilatdır. Birjaların yardılmasında dövlət orqnları, banklar, sığorta və investisiya şirkətləri və fondları, ictimai, dini və xeyriyyəçi təşkilatlar və qurumlar iştirak edə bilməzlər. Birjalar təsisçilərin iclasında qəbul edilmiş qərar əsasında yaradılır. Təsisçilər iclasda müəyyən edilmiş ölçüdə öz paylarını daxil edirlər. Daxil edilmiş pay ölçüsündə təsisçilər birjanın təsərrüfat fəaliyyətinin nəticələrinə görə əmlak məsuliyyəti daşıyırlar. Birja dövlət qeydiyyatından keçdiyi andan hüquqi şəxs statusunu əldə edir, birja ticarəti aparmaq üçün lisenziya əldə etdikdən sonra isə birja sövdələşmələri aparmaq hüququna malik olur.
Birja ticarəti birja işinin tərkib hissəsidir. Birja ticarətini təşkil etmək üçün birja ən əvvəl təchiz edilmiş bazar yerinə malik olmalıdır. Birja zalında açıq birja hərracını keçirən çoxsaylı alıcılar və satıcılar yerləşməlidir. Ticarətin təşkil olunması üçün birja ticarət qaydalarını hazırlamağı və ticarət qaydalarına, normalarına, hərrac iştirakçılarının zalda davranış qaydalarına ciddi riayət etməsinə əməl etməlidir. 
Satılan əmtəələrin növlərindən asılı olaraq onların alqı – satqısı ilə məşğul olan birjalar da növlərə bölünür. Bunlardan əmtəə, valyuta, fond birjalarını göstərmək olar. Bu birjalar içərisində fond birjası ilə valyuta birjası prinsip etibarilə maliyyə bazarının birjalarıdır. Maliyyə bazarının birjaları içərisində isə fond birjaları əsas aparıcı yeri tutur. Belə ki, fond birjaları ixtisaslaşdırılmış bazardır.
Əgər istehsal, yaxud istehlak təyinatlı alıcılara və satıcılara öz xassələri ilə məlum olan məhsullar; yəni taxıl, şəkər, neft və neft məhsulları, əlvan və qiymətli metallar və s. satılırsa onda birjanın belə forması əmtəə birjası, qiymətli kağızların satıldığı birjalar fond birjası, xarici valyutalarla alqı – satqı aparılan birjalar valyuta birjaları adlanır. 
Adları çəkilən bu üç birja növündən başqa əmək birjaları da fəaliyyət göstərir ki, bunlarda da əmək qabiliyyətli işgüzar əhali qeydə alınır və müəyyən şərtlərlə işlə təmin olunur, yaxud da lazımi ixtisasa yiyələnirlər. 
Birjalar üçün standartlar üzrə ( müəyyən edilmiş sortlar və ya standart nümunələr üzrə ) əmtəələrin alqı – satqısı xarakterikdir. 
Əmtəə birjalarının əsas məqsədi azad ticarətin həyata keçirilməsi, tələb və təklifin təsiri  altında yaranan bazar qiymətləri ilə əmtəələrin alışı və satışı üzrə müqavilələrin ( kontraktların ) bağlanmasından ibarətdir. Burada alqı – satqı aktları kütləvi aşkarlıq formasında müəyyən edilmiş birja qaydaları əsasında, əvvəlcədən təyin edilmiş yerdə və vaxtda aparılır. 
Birja qiymətlərin tənzimləyicisi kimi böyük funksional əhəmiyyət kəsb edir. Birjalar eyni bir əmtəə üzrə qiymətlərin tərəddüd etməsiniqiymət kursları vasitəsilə nizamlamağa imkan verir. Əmtəə birjaları konkret müqavilə qiymətləri qeydə alır ( fiksə edir ) və sonar əmtəənin orta limit qiyməti dərc olunur. Xaricdə əmtəə birjalarının fəaliyyət göstərdikləri ilk dövrlərdə real ( mövcud olan ) əmtəə birjaları üstünlük təşkil edirdilər. Bu isə sövdələşmələrdən sonra əmtəələrin dərhal və mütləq satışını nəzərdətuturdu. 
Hazırki dövrdə birja sövdələşmələrinin əksər çoxluğu məhz fyuçers birjalarında həyata keçirilir. Fyuçers sazişləri hələ yığılmamış məhsula ( istehsal edilməmiş əmtəəyə ), məsələn gələn ilin məhsuluna bağlana bilər. 
Birjalar birja ticarətinin təşkili ilə bilavasitə əlaqəli olmayan ticarət və s. fəaliyyəti həyata keçirə bilməzlər. Müasir, səmərəli fəaliyyət göstərən birja mürəkkəb mexanizmə bənzəyir. Birjalar texnika tutumlu, geniş informasiya şəbəkəsinə malik və yüksək səviyyəli peşəkar mütəxəssislərdən ibarət olmalıdır. Birja ticarətinin optimal fəaliyyət göstərməsi üçün ölkədə birjaların sayı minimum olmalıdır. Birjalar təkcə ticarətin təşkili ilə deyil, həm də ticarətin iştirakçılarına informasiya, konsaltinq və d. xidmətlər göstərməklə məşğuldur.Fond birjaları isə ilk əvvəl əmtəə birjalarının fond bölmələri  mövcud idilər. Qiymətli kağızların tədavül həcmi genişləndikcə fond bölmələri təcrid oldular və qiymətli kağızlar bazarının fond birjası adlandırılmağa başladılar.
Həm əmtəə birjaları, həm də fond birjaları bizim dövrümüzə qədər gəlib çatmışlar. Banklar və dövlət vergiləri ilə birlikdə birjalar müasir bazar iqtisadiyyatının əsas tənzimləyicisinə çevrilmişlər. Məhz birjalarda ən mühüm valyuta məzənnələri, qızılın və kütləvi əmtəələrin qiymətləri, dövlət öhdəliklərinin və fond birjasında qiymətləndirilməyə qəbul edilmiş özəl şirkət səhmlərinin məzənnələri müəyyən olunur. 
Birjada ayrı – ayrı şirkətlərin və yaxud iqtisadiyyatın bütöv sahələrinin gəlirliyi və zərərliyi, çox vaxt milli iqtisadiyyatın gələcəyi də müəyyən edilir. Keçdiyi tarixi inkişaf nəticəsində birja kapitalların ən səmərəli yerləşdirilməsinə xidmət etməklə bazar təsərrüfatının təbii tənzimləyicisinə çevrilmişdir. Birja iqtisadiyyatdakı hər cür dəyişiklikləri təsbit edən həssas bir barometrdir. O, əmtəələrə və qiymətli kağızlara olan tələb və təklif arasındakı tarazlıqdan hər cür kənarlaşmalara reaksiya verir və iqtisadiyyatın sahələr quruluşundakı zəruri olan dəyişiklikləri təmin edir. Fond birjası bazarın daimiliyini, likvidliyini və tənzimlənməsini, qiymətlərin müəyyən edilməsini, bazar konyukturasının nəzərə alınmasını təmin etməlidir.
Beləliklə, müasir dövrdə birjalarsız bazar infrastrukturunu təsəvvür etmək mümkün deyildir. Bazar iqtisadiyyatına keçidlə əlaqədar, bazar münasibətlərinin formalaşması və yeni mexanizmlərin yaradılması əsas tələblərdən biridir.Eyni zamanda hazırda birjalar beynəlxalq ticarət mərkəzinə çevrilmişdir. Birjaların beynəlxalq ticarətdəki payı ildən – ilə artmaqdadır.Deməli, bazaar infrastrukturu, bazarın müxtəlif formalarının fəaliyyəti üçün zəruri iqtisadi mühitin yaranmasına xidmət edir, nəticədə isə bütövlükdə bazar iqtisadi sisteminin normal fəaliyyət agöstərməsini təmin etməkdən ibarətdir.
